
Prahladakritam Devi Stotram

ப்ரஹ்லாத³க்ரு’தம் தே³வீஸ்தோத்ரம்

ப்ரஹ்லாத³ உவாச ।
ஸ்தௌமி தே³வீம் மஹாமாயாம் ஸ்ரு’ஷ்டிஸ்தி²த்யந்தகாரிணீம் ।
ஸர்வேஷாம் ஜநநீம் ஶக்திம் ப⁴க்தாநாமப⁴யங்கரீம் ॥ 32॥
வ்யாஸ உவாச ।
இத்யுக்த்வா விஷ்ணுப⁴க்தஸ்து ப்ரஹ்லாத:³ பரமார்த²வித் ।
துஷ்டாவ ஜக³தாம் தா⁴த்ரீம் க்ரு’தாஞ்ஜலிபுடஸ்ததா³॥ 33॥
மாலாஸர்பவதா³பா⁴தி யஸ்யாம் ஸர்வம் சராசரம் ।
ஸர்வாதி⁴ஷ்டா²நரூபாயை தஸ்யை ஹ்ரீம்மூர்தயே நம:॥ 34॥
த்வத்த:ஸர்வமித³ம் விஶ்வம் ஸ்தா²வரம் ஜங்க³மம் ததா² ।
அந்யே நிமித்தமாத்ராஸ்தே கர்தாரஸ்தவ நிர்மிதா:॥ 35॥
நமோ தே³வி மஹாமாயே ஸர்வேஷாம் ஜநநீ ஸ்ம்ரு’தா ।
கோ பே⁴த³ஸ்தவ தே³வேஷு தை³த்யேஷு ஸ்வக்ரு’தேஷு ச ॥ 36॥
மாது: புத்ரேஷு கோ பே⁴தோ³ऽப்யஶுபே⁴ஷு ஶுபே⁴ஷு ச ।
ததை²வ தே³வேஷ்வஸ்மாஸு ந கர்தவ்யஸ்த்வயாது⁴நா ॥ 37॥
யாத்³ரு’ஶாஸ்தாத்³ரு’ஶா மாத:ஸுதாஸ்தே தா³நவா: கில ।
யதஸ்த்வம் விஶ்வஜநநீ புராணேஷு ப்ரகீர்திதா ॥ 38॥
தேऽபி ஸ்வார்த²பரா நூநம் யதை²வ வயமப்யுத ।
நாந்தரம் தை³த்யஸுரயோர்பே⁴தோ³ऽயம் மோஹஸம்ப⁴வ:॥ 39॥
த⁴நதா³ராதி³போ⁴கே³ஷு வயம் ஸக்தா தி³வாநிஶம் ।
ததை²வ தே³வா தே³வேஶி கோ பே⁴தோ³ऽஸுரதே³வயோ:॥ 40॥
தேऽபி கஶ்யபதா³யாதா³ வயம் தத்ஸம்ப⁴வா: கில ।
குதோ விரோத⁴ஸம்பூ⁴திர்ஜாதா மாதஸ்தவாது⁴நா ॥ 41॥
ந ததா² விஹிதம் மாதஸ்த்வயி ஸர்வஸமுத்³ப⁴வே ।

ஸாம்யதைவ த்வயா ஸ்தா²ப்யா தே³வேஷ்வஸ்மாஸு சைவ ஹி ॥ 42॥
கு³ணவ்யதிகராத்ஸர்வே ஸமுத்பந்நா:ஸுராஸுரா: ।
கு³ணாந்விதா ப⁴வேயுஸ்தே கத²ம் தே³ஹப்⁴ரு’தோऽமரா:॥ 43॥
காம: க்ரோத⁴ஶ்ச லோப⁴ஶ்ச ஸர்வதே³ஹேஷு ஸம்ஸ்தி²தா: ।
வர்தந்தே ஸர்வதா³ தஸ்மாத் கோऽவிரோதீ⁴ ப⁴வேஞ்சந:॥ 44॥
த்வயா மிதோ² விரோதோ⁴ऽயம் கல்பித: கில கௌதுகாத் ।
மந்யாமஹே விபே⁴தே³ந நூநம் யுத்³த⁴தி³த்³ரு’க்ஷயா ॥ 45॥
அந்யதா² க²லு ப்⁴ராத்ரூ’ணாம் விரோத: ⁴ கீத்³ரு’ஶோऽநகே⁴ ।
த்வம் சேந்நேச்ச²ஸி சாமுண்டே³ வீக்ஷிதும் கலஹம் கில ॥ 46॥
ஜாநாமி த⁴ர்மம் த⁴ர்மஜ்ஞே வேத்³மி சாஹம் ஶதக்ரதும் ।
ததா²பி கலஹோऽஸ்மாகம் போ⁴கா³ர்த²ம் தே³வி ஸர்வதா³॥ 47॥
ஏக: கோऽபி ந ஶாஸ்தாஸ்தி ஸம்ஸாரே த்வாம் விநாம்பி³கே ।
ஸ்ப்ரு’ஹாவதஸ்து க: கர்தும் க்ஷமதே வசநம் பு³த:⁴ ॥ 48॥
தே³வாஸுரைரயம் ஸிந்து⁴ர்மதி²த:ஸமயே க்வசித் ।
விஷ்ணுநா விஹிதோ பே⁴த:³ஸுதா⁴ரத்நச்ச²லேந வை ॥ 49॥
த்வயாஸௌ கல்பித: ஶௌரி: பாலகத்வே ஜக³த்³கு³ரு: ।
தேந லக்ஷ்மீ:ஸ்வயம் லோபா⁴த்³க்³ரு’ஹீதாமரஸுந்த³ரீ ॥ 50॥
ஐராவதஸ்ததே²ந்த்³ரேண பாரிஜாதோऽத² காமது⁴க் ।
உச்சை:ஶ்ரவா:ஸுரை:ஸர்வம் க்³ரு’ஹீதம் வைஷ்ணவேச்ச²யா ॥ 51॥
அநயம் தாத்³ரு’ஶம் க்ரு’த்வா ஜாதா தே³வாஸ்து ஸாத⁴வ: ।
(அந்யாயிந:ஸுரா நூநம் பஶ்ய த்வம் த⁴ர்மலக்ஷணம்। ।)।
ஸம்ஸ்தா²பிதா:ஸுரா நூநம் விஷ்ணுநா ப³ஹுமாநிநா ॥ 52॥
நூநம் தை³த்யா: பராபூ⁴வந்பஶ்ய த்வம் த⁴ர்மலக்ஷணம் ।
க்வ த⁴ர்ம: கீத்³ரு’ஶோ த⁴ர்ம: க்வ கார்யம் க்வ ச ஸாது⁴தா ॥ 53॥
கத²யாமி ச கஸ்யாக்³ரே ஸித்³த⁴ம் மைமாம்ஸிகம் மதம் ।
தார்கிகா யுக்திவாத³ஜ்ஞா விதி⁴ஜ்ஞா வேத³வாத³கா:॥ 54॥
உக்தா:ஸகர்த்ரு’கம் விஶ்வம் விவத³ந்தே ஜடா³த்மகா: ।
கர்தா ப⁴வதி சேத³ஸ்மிந்ஸம்ஸாரே விததே கில ॥ 55॥

விரோத: ⁴ கீத்³ரு’ஶஸ்தத்ர சைககர்மணி வை மித:² ।
வேதே³நைகமதி: கஸ்மாச்சா²ஸ்த்ரேஷ்வபி ததா² புந:॥ 56॥
நைகவாக்யம் வசஸ்தேஷாமபி வேத³விதா³ம் புந: ।
யத:ஸ்வார்த²பரம் ஸர்வம் ஜக³த்ஸ்தா²வரஜங்க³மம் ॥ 57॥
நி:ஸ்ப்ரு’ஹ: கோऽபி ஸம்ஸாரே ந ப⁴வேந்ந ப⁴விஷ்யதி ।
ஶஶிநாத²கு³ரோர்பா⁴ர்யா ஹ்ரு’தா ஜ்ஞாத்வா ப³லாத³பி ॥ 58॥
கௌ³தமஸ்ய ததே²ந்த்³ரேண ஜாநதா த⁴ர்மநிஶ்சயம் ।
கு³ருணாநுஜபா⁴ர்யா ச பு⁴க்தா க³ர்ப⁴வதீ ப³லாத் ॥ 59॥
ஶப்தோ க³ர்ப⁴க³தோ பா³ல: க்ரு’தஶ்சாந்த⁴ஸ்ததா² புந: ।
விஷ்ணுநா ச ஶிரஶ்சி²ந்நம் ராஹோஶ்சக்ரேண வை ப³லாத் ॥ 60॥
அபராத⁴ம் விநா காமம் ததா³ஸத்த்வவதாம்பி³கே ।
பௌத்ரோ த⁴ர்மவதாம் ஶூர:ஸத்யவ்ரதபராயண:॥ 61॥
யஜ்வா தா³நபதி: ஶாந்த:ஸர்வஜ்ஞ:ஸர்வபூஜக: ।
க்ரு’த்வாத² வாமநம் ரூபம் ஹரிணா ச²லவேதி³நா ॥ 62॥
வஞ்சிதோऽஸௌ ப³லி:ஸர்வம் ஹ்ரு’தம் ராஜ்யம் புரா கில ।
ததா²பி தே³வாந்த⁴ர்மஸ்தா²ந்ப்ரவத³ந்தி மநீஷிண:॥ 63॥
வத³ந்தி சாடுவாதா³ம்ஶ்ச த⁴ர்மவாதா³ஜ்ஜயம் க³தா: ।
ஏவம் ஜ்ஞாத்வா ஜக³ந்மாதர்யதே²ச்ச²ஸி ததா²குரு ॥ 64॥
ஶரணா தா³நவா:ஸர்வே ஜஹி வா ரக்ஷ வா புந: ।
இதி தே³வீபா⁴க³வதே சதுர்த²ஸ்கந்தே⁴ பஞ்சத³ஶாத்⁴யாயாந்தர்க³தம்
ப்ரஹ்லாத³க்ரு’தம் தே³வீஸ்தோத்ரம் ஸம்பூர்ணம் ।
தே³வீபா⁴க³வதம் ।ஸ்கந்த⁴ 4। அத்⁴யாய 5/32-64॥

